
		नेविगेशन पर जाएँ
		खोज पर जाएँ
		एतत् पृष्ठम् अपरिष्कृतम् अस्ति
मनुस्मृतिः।
[ अध्यायः ९
सभेति ॥ जीर्णेति ॥ एवमिति ॥ सभा ग्रामनगरादौ नियतं जनसमूहस्थानं,
प्रपा जलदानगृहं, अपूपविक्रयवेश्म, पण्यस्त्रीगृहं, मद्यान्नविक्रयस्थानानि, चतुष्प-
थाः, प्रख्यातवृक्षमूलानि, जनसमूहस्थानानि, जीर्णवाटिका, अटव्यः, शिल्पगृहाणि,
शून्यगृहाणि, आम्रादिवनानि, कृत्रिमोद्यानानि । एवंप्रकारान्देशान्सैन्यैः पदातिस-
मूहैः स्थावरजङ्गमैरेकस्थानस्थितैः प्रचारिभिश्चान्यैश्चारैस्तस्करनिवारणार्थे चारयेत् ।
प्रायेणैवंविधे देशेऽन्नपानस्त्रीसंभोगस्वप्रहाद्यन्वेषणार्थ तस्करा अवतिष्ठन्ते ॥२६६
तत्सहायैरनुगतै नाकर्मप्रवेदिभिः ।
विद्यादुत्सादयेच्चैव निपुणैः पूर्वतस्करैः ॥ २६७ ॥
तदिति ॥ तेषां साहाय्यं प्रतिपद्यमानैस्तच्चरितानुवृत्तिभिः संधिच्छेदादिकर्मा-
सुष्टानवेदिभिः पूर्वचौरैश्चाररूपैश्चारमायानिपुणैस्तस्कराजानीयादुत्सादयेच्च॥२६७॥
भक्ष्यभोज्योपदेशैश्च ब्राह्मणानां च दर्शनैः ।
शौर्यकर्मापदेशैश्च कुर्युस्तेषां समागमम् ॥ २६८ ॥
भक्ष्येति ॥ ते ॥चौराश्चरभूता आगच्छतास्मगृहं गच्छामस्तत्र मोदकपायसा-
दीन्यश्चीस इत्येवोभक्ष्यभोज्यव्याजेन, अस्माकं देशे ब्राह्मणोऽस्ति सोऽभिलषितार्थ-
सिद्धिं जानाति तं पश्याम इत्येवं ब्राह्मणानां दर्शनैः, कश्चिदेक एव बहुभिः सह
योत्स्यते तं पश्याम इत्येवं शौर्यकर्मव्याजेन तेषां चौराणां राज्ञो दण्डधारकपुरुषाः
समागमं कुर्युर्दाहयेयुश्च ॥ २६८ ॥
ये तत्र नोपसर्पयुर्मूलप्रणिहिताश्च ये ।
तान्प्रसह्य नृपो हन्यात्समित्रज्ञातिबान्धवान् ॥ २६९ ॥
य इति ॥ ये चौरास्तत्र भक्ष्यभोज्यादौ निग्रहणशङ्कया नोपसर्पन्ति ये च मूले
राजनियुक्तपुराणचौरवर्गे प्रणिहिताः सावधानभूताः तैः सह संगतिं भजन्ते
तांश्चौरास्तेभ्य एव ज्ञात्वा तदेकतापन्नमित्रपित्रादिज्ञातिस्वजनसहितान्बलादाक्रम्य
राजा हन्यात् ॥ २६९ ॥
न होढेन विना चौरं घातयेद्धार्मिको नृपः।
सहोढं सोपकरणं घातयेदविचारयन् ॥ २७० ॥
न होढेनेति ॥ धार्मिको राजा हृतद्रव्यसंधिच्छेदोपकरणव्यतिरेकेणानिश्चितचौ-
रभावं न घातयेकिंतु द्रव्येण चौर्योपकरणेन च निश्चितचौरभावमविचारयन्यात-
येत् ॥ २७०॥
ग्रामेष्वपि च ये केचिच्चौराणां भक्तदायकाः।
भाण्डावकाशदाश्चैव सर्वांस्तानपि घातयेत् ॥ २७१ ॥
ग्रामेष्विति ॥ प्रामादिप्वपि ये केचिच्चौराणां चौरत्वं ज्ञात्वा भक्तदाः, चौर्योप-
युक्तभाण्डादि गृहावस्थानं ये ददति तानपि नैरन्तर्याद्यपराधगोचरापेक्षया
घातयेत् ॥ २७१ ॥

